भारत सरकार
रेल मंत्रालय
राज्‍य सभा
08.02.2019 के
तारांकित प्रश्‍न सं. 64 का उत्‍तर

  सकरी से निर्मली और झंझारपुर से लौकहा तक रेल लाइन का निर्माण
*64. श्री राम नाथ ठाकुरः 
क्या रेल मंत्री यह बताने की कृपा करेंगे किः
(क) 
क्या यह सच है कि सकरी से झंझारपुर, निर्मली एवं सरायगढ़, झंझारपुर से लौकहा बाजार तक रेल लाइन को ब्रॉड गेज में बदला जा रहा है;

(ख) 
क्या रेलवे निर्धारित समय-सीमा का पालन करने में विफल रही है;

(ग) 
क्या यह भी सच है कि उत्तरी बिहार के लोग इससे सबसे अधिक प्रभावित हुए हैं; और
(घ) 
उपर्युक्त रेल लाइन को वर्ष 2019 में आरंभ करने के लिए सरकार द्वारा किए गए उपायों का ब्यौरा क्या है?

उत्‍तर
रेल, कोयला, वित्‍त और कारपोरेट कार्य मंत्री (श्री पीयूष गोयल)
(क) से (घ): एक विवरण सभा पटल पर रख दिया गया है।
******
सकरी से निर्मली और झंझारपुर से लौकहा तक रेल लाइन के निर्माण के संबंध में दिनांक 08.02.2019 को राज्‍य सभा में श्री राम नाथ ठाकुर के तारांकित प्रश्‍न सं.64 के भाग (क) से (घ) के उत्‍तर से संबंधित विवरण।
(क): जी हां। सकरी-झंझारपुर-निर्मली (51 कि.मी), झंझारपुर-लौकहा बाज़ार (43 (कि.मी.) आमान परिवर्तन परियोजनाएं सकरी-झंझारपुर-निर्मली, झंझारपुर-लौकहा बाज़ार और सहरसा-सरायगढ़-फारबिसगंज (206 कि.मी.) आमान परिवर्तन परियोजना का भाग हैं। इस परियोजना को    2003-04 में स्‍वीकृत किया गया था। इस परियोजना के निष्‍पादन के लिए 1470.50 करोड़ रुपए के विस्‍तृत अनुमान स्‍वीकृत किए गए हैं। इस समूचे खंड पर कार्य का निष्‍पादन शुरू कर दिया गया है। मार्च 2018 तक कुल 457.44 करोड़ रु. का व्‍यय किया गया है। वित्‍त वर्ष 2018-19 में 200 करोड़ रु. का परिव्‍यय निर्धारित किया गया है।
(ख): सकरी-झंझारपुर-निर्मली (51 कि.मी.), झंझारपुर-लौकहा बाज़ार (43 कि.मी.) और सहरसा-सरायगढ़-फारबिसगंज (112 कि.मी.) आमान परिवर्तन परियोजना पर 2003-04 से 2013-14 तक कुल 285 करोड़ रु. खर्च किए गए। 2014-15 से इस परियोजना के लिए बजट आबंटन बढ़ा दिया गया और मार्च 2018 तक 172.44 करोड़ रु. का व्‍यय किया गया है और 2018-19 में 200 करोड़ रु. का परिव्‍यय दिया गया है।
(ग): यह परियोजना उत्‍तर बिहार में स्‍थित है और यह दरभंगा, मधुबनी, सहरसा, सुपौल, अररिया और मधेपुरा के छह जिलों से गुजरती है। इस परियोजना से इस क्षेत्र के निवासी लाभान्‍वित होंगे। 
(घ): इस परियोजना की गहन निगरानी और निधि के संवर्द्धित आबंटन से कार्य के निष्‍पादन में तेजी आई है। सकरी-झंझारपुर-निर्मली (51 कि.मी.) और सहरसा-सरायगढ़ (52 कि.मी.) खंड के आमान परिवर्तन को 2019 में चालू करने की योजना है।
*****
